
秦陽陂頭人跡絕，荻花茫茫白於雪。

當年萬家河朔來，盡出牛頭入租帖。

蒼髯長官錯料事，下考大笑陽城拙。

至今三老背腫青，死為逋懸出膏血。

君不見劉君宰葉海內稱，饑摩寒拊哀孤煢。

碑前千人萬人泣，父老夢見如平生。

冰霜紈絝渠有策，如我錄錄當何成？

荒田滿眼人得耕，詔書已復三年征。

早晚林間見雞犬，一犂春雨麥青青。

〈髯李令南陽，配流民以牛頭租，迫而逃者余萬家。

劉雲卿御史宰葉，除逃戶稅三萬斛，百姓為之立碑頌德。

賢、不肖用心相遠如此。

李之後十年，予為此縣，大為逋懸所困。

辛卯七月，農司檄予按秦陽陂田，感而賦詩。

李與劉皆家宛丘，故以《宛丘嘆》命篇。〉

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

